
Tunnilsdagur leygardagin 7. desember norðoya- og vágatunnilin

Áhugavert samferðslu­
kvøld verður í Miðlahús­
inum í Vágsbotni hós­
kvøldið 5. desember kl. 
19.30 í sambandi við 
nýggju bókina Vága sam­
ferðslusøga, sum er komin 
í bókabúðirnar.

Heini F. Petersen fer at 
hugleiða um at ferðast í 
Føroyum fyrr í tíðini, og 
Dánjal Poulsen viðger 
framburðin á flogvøllinum 

og í flogferðsluni. 
Klæmint Weihe, ið stóð á 
odda, tá ið Vágatunnilin 
varð gjørdur, fer at greina 
ta spennandi gongdina, tá 
ið fyrsti undirsjóvartunnil 
í Føroyum varð veruleiki.

Høvi verður at seta 
spurningar. Kaffimuður 
verður at fáa, og høvi 
verður at ogna sær bókina 
signeraða. Øll eru vælkom­
in, siga fyrireikararnir.

Magnus Gunnarsson

Leygardagurin 7. desember er 
tunnilsdagur, og hetta høvið 
vilja tey, ið standa á odda 
fyri útbyggingini av Zarepta, 
nýta til at vísa bygningarnar 
fram frá kl. 13.00 til 16.00.

Bygningarnir eru nú inni­
lokaðir, og er ætlanin at fara 
undir at gera partar lidnar til 
legurnar komandi summar.

Tað er okkum ein stór 
gleði at bjóða tykkum vestur 
í Zareptaent at síggja hesar 
stóru og snotuligu bygningar, 

sum koma at hýsa nýggju 
gentukømurunum, spæli- 
og ítróttarhøll, svimjihøll, 
skiftingar- og brúsurúm og 
fleiri onnur hølir, verður sagt 
í innbjóðingini.

  Zarepta hevur opið hús 
millum kl. 13.00 og 16.00, 

har ein drekkamuður eisini 
verður bjóðaður, samstundis 
sum fólk eru tøk at greiða 
frá arbeiðnum, sum er gjørt, 
og sum víðari skal fara fram 
komandi mánaðirnar.

maggi@sosialurin.fo

Vága samferðslu­
søga í Miðlahúsinum

Zarepta framsýning tunnilsdagin

Nú er byggingin av nýggju bygningunum í Zarepta í Vatnsoyrum 
komin so langt, at bjóðað verður inn at síggja og uppliva 
nýggju umstøðurnar leygardagin 7. desember í sambandi við, 
at tað er ókeypis at koyra ígjøgnum undirsjóvartunlarnar


